
NE EMER TE POPULLIT

GJYKATA THEMELORE NE FERIZAJ-DEPARTAMENTI | PERGJITHSHEM,
DIVIZIONI PENAL, me gjyqtaren e vetme gjykuese Fitore Krivanjeva-Daci, me
procesmbajtése Egzona Livoreka-zyrtare ligjore, né ¢éshtjen penale kundér té akuzuarit B.B nga
Prishtina, pér shkak té veprés penale, Kanosja nga neni 181 paragrafi 2, t&¢ KPRK-sé, sipas
Aktakuzés sé Prokurorisé Themelore né Ferizaj-Departamenti i Pérgjithshém, me numér
PP.11.Nr.254/2024 té datés 05.03.2024, pas mbajtjes sé shqyrtimit gjygésor mé daté 23.01.2025,
né prani té Prokurorit té shtetit Besnik Nuredini, té démtuarit I.A dhe té akuzuarit B.B, mé daté
24.01.2025, mori dhe publikisht shpalli, ndérsa me daté 12.02.2025, pérpiloi me shkrim kété:

AKTGIJYKIM

| akuzuari:

B.B, i lindur me daté 21.06.1987 né Prishtingé, nga babai H. dhe néna M. e gjinisé M., me
vendbanim né rrugén “......... ?, fshati B., Komuna e Prishtinés, i martuar, me profesion
biznesmen, me gjendje t€ mesme ekonomike, ka té kryer nivelin master né fakultetin juridik, me
numér personal “.......... ”, shqiptar, shtetas i Republikés sé Kosovés.

Né kuptim té nenit 363 paragrafi 1, nén paragrafi 1.3, t¢ KPPK-sé,

LIROHET NGA AKUZA

Sepse:

Me dat€ 04.02.2024 rreth orés 13:00 né€ rrugén ““ Fan Noli “ n€ Ferizaj, 1 pandehuri me géllim té

frikésimit dhe shkaktimit té ankthit e kanos seriozisht t¢ démtuarin I..A, lidhur me njé

mosmarréveshje rreth njé borxhi, pasi qé i démtuari kishte punuar né kompaniné e ndértimit
Altina Group ” né shtetin ¢ Malit té Zi, me pronar B.B, né até ményré gé i pandehuri fillimisht e
kishte thirrur né telefon t& démtuarin duke e ofenduar me fjalé mé banale si: “ ti q... ropt, ta g...
ferizajlin e nanés” e pastaj e kishte kanosur me fjalét me pérmbajtje kércénuese duke i théné “ku
té shoh ka me té€ vra, shko né€ polici ose ku dush ti”, me ¢‘rast kjo kanosje ka shkaktuar shqetésim,

friké dhe pasiguri tek i démtuari.

Pasi gé nuk éshté provuar se ka kryer veprén penale Kanosja nga neni 181, paragrafi 2, té
KPRK-sé.

e | démtuari I..A pér realizimin e kérkesés pasurore juridike udhézohet né kontest civil.

e Shpenzimet e procedurés penale, shpenzimet e paushallit gjygésor si dhe taksa pér

kompensimin e viktimave té krimit bien né barré té mjeteve buxhetore té késaj gjykate.

Arsyetimi

Historiku i procedurés

Prokuroria Themelore né Ferizaj-Departamenti i Pérgjithshém, me Aktakuzén PP/I1.nr.254/24 té
datés 05.03.2024, e ka ngarkuar té akuzuarin B.B me vendbanim né rrugén “............... ”, fshati
B.Komuna e Prishtinés, pér shkak té veprés penale Kanosja nga neni 181, paragrafi 2, t¢ KPRK-

Sé.

Gjykata, duke vepruar né kété céshtje penale caktoi dhe mbajti seancén e shqyrtimit fillestar
me daté 04.04.2024, ku i akuzuari né kété shqyrtim ka deklaruar se nuk e pranon fajésiné pér

veprén penale me té cilén e ngarkon aktakuza.

Gjykata caktoi seancén e shqyrtimit gjyqésor me daté 23.01.2025, né té cilin shqyrtim té

pranishém ishin prokurori i shtetit Besnik Nuredini, i démtuari I..A dhe i akuzuari B.B.

Gjyqtarja e vetme gjykuese e udhézoi té akuzuarin pér té drejtat dhe detyrimet e tij né kuptim té
nenit 319 paragrafi 1 dhe 2, t¢ KPPK-sé. Pasi gé i akuzuari ka deklaruar se i ka kuptuar né térési
udhézimet e dhéna nga gjykata shqyrtimi gjygésor ka vazhduar me leximin e aktakuzés nga ana

e prokurorit té shtetit dhe pasi gé gjykata éshté bindur se i akuzuari e ka kuptuar né térési

aktakuzén, né pajtim me nenin 321 paragrafi 1, t¢ KPPK-sé, i ka ofruar mundésiné pérséri gé té

deklarohet lidhur me fajésiné apo pafajésiné pér veprén penale pér té cilén éshté akuzuar.
| akuzuari né seancén e shqyrtimit gjygésor éshté deklaruar i pafajshém.

Fjala pérfundimtare e paléve

Prokurori i shtetit Besnik Nuredini, né fjalén pérfundimtare ka deklaruar se konsideron se pas

administrimit té provave personale dhe materiale gjate kétij shqyrtimi gjyqgésor dhe vlerésimit te
tyre vec e vec dhe te gjitha se bashku éshté vértetuar dyshimi i bazuar mire se i akuzuari B.B ka
kryer veprén penale te pérshkuar ne aktakuze. Se i akuzuari ka kryer kété vepér penale, se ditén
kritike ka vepruar me géllim té frikésimit dhe kércénimit té té démtuarit 1..A kjo éshté vértetuar
nga déshmia e té démtuarit i cili para gjykatés dha déshminé e tij duke mos réné ndesh me asnjé

fjalé té vetme, qé nga deklarimi i tij né polici, si dhe tani né kété shqyrtim gjyqésor.

Pérderisa kishte gené duke géndruar né shtépi e kishte thirrur né telefon i akuzuari, fillimisht
duke e ofenduar me fjalét mé banale e pastaj i kishte kérkuar llogari i démtuari pse po me
ofendon, i akuzuari kishte ndérpreré telefonatén duke mos dashur té kontaktojé me té e pastaj i
démtuari duke e ndjere veten té shgetésuar e kishte ftuar né telefon pér té sgaruar lidhur me
ofendimet, aty i akuzuari pérve¢ gé kishte vazhduar ofendimet tutje edhe e kishte kércénuar me
fjalé kércénuese té pérshkruara né aktakuzé. Se i akuzuari ka kryer kété vepér penale éshté
vértetuar edhe me prova tjera si¢ eshté komunikimi pérmes rrjetit social, por gé i akuzuari duke
dashur té iu shmanget pérgjegjésisé penale nuk e pranon se ka kryer veprén penale si né aktakuzé
dhe até i nj&jti né momentin gé éshté ftuar nga policia e Kosovés pér tu intervistuar duke e paré
se né asnjé ményré nuk mund ti shmanget pérgjegjésisé penale duke u pérballur me prova te
pakontestuara dhe até nga déshmia e té démtuarit qé ishte edhe sot shumé bindes, i njéjti
shfrytézon té drejtén pér tu mbrojtur né heshtje vetém e vetém pér tu mos u sqaruar asnjé fakt

lidhur me rastin edhe pérkunde provave te pakontestuara.

Andaj, mbi bazén provave dhe déshmive te ligjshme te elaboruara me larté kérkojmé nga gjykata
gé té akuzuarin B.B ta gjej dhe shpall fajtoré pér veprén penale gé i ngarkohet dhe té njéjtit ti
shgipton njé sanksion penal me té cilin do té arrihet géllimi i dénimi i paraparé me dispozitat e
KPRK-sé.

| démtuari I.A né fjalén pérfundimtare ka deklaruar se pérkrahé fjalén pérfundimtare té
prokurorit té shtetit dhe dicka mé tepér nuk ka se cka té shtoj.

| akuzuari B.B né fjalén pérfundimtare ka deklaruar se: nuk kam dicka tjetér pér té shtuar, pérpos
atyre gé i thash né fjalén hyrése dhe né mbrojtjen time, dhe se nuk e ndjej veten fajtoré pér kété

vepér penale.

Mbrojtja e té akuzuarit

| akuzuari B.B pas udhézimeve té dhéna nga gjyqtarja e vetme gjykuese, i akuzuari né mbrojtjen
e tij té dhéné né shgyrtimin gjyqésor té datés 23.01.2025, ka deklaruar se nuk éshté e vértete se
mé daté 04.02.2024, ta keté ftuar né telefon té démtuarin 1..A, pasi gé ky njé naté mé herét mé
daté 03.02.2024, ka gené jashté vendit dhe ai pérmes “Viber” i ka dérguar video té té akuzuarit
dhe té veturave té tija, duke i théné se ka me i postuar né fagen e firmés sé té akuzuarit dhe né
internet, pra e kam kontaktuar né telefon gé té sqarohet se nga kush i ka marré kéto video pasi
gé né ato video shihesha uné dhe dy persona té tjeré. Deklaron se i njéjti e ka kércénuar se do ti
publikoj ato video. Pas késaj telefonate prap e ka ftuar né telefon ku ishte duke u kthyer nga
Shqipéria, duke e fyer dhe sharé né telefon dhe vetém i ka théné “né rregull kur t€ kthehemi i
sqarojmé kéto gjera” sepse dua te shtoj faktin se uné nuk isha i vetém né veturé. Uné nuk kam

kurrfaré obligimi ndaj I..A.

Deklaron se i kujtohet qé ka gené dy heré né Stacion Policor, por deklaraté nuk ka dhéné pasi gé
éshté mbrojtur né heshtje. Shton se éshté e vérteté se mé daté 04.02.2024 rreth orés 13:00 ka
komunikuar né telefon me té démtuarin I..., sepse ai e ka ftuar, shton se nuk éshté e vérteté se
gjaté bisedés ta keté ofenduar me fjalé banale e pastaj ta keté kércénuar me fjalét “ku té shoh

kam me té vra”, si dhe mohon faktin qé ta keté kanosur pér shkak té njé borxhi.

Tutje deklaron se 1 kujtohet se me t€ démtuarin dhe punétorét éshté takuar tek kafiteria “Missini”
né Ferizaj, pastaj ata jané kthyer né Mal té Zi dhe paraté i kané marré tek investitori. Edhe njéheré
mohon faktin se ta keté sharé t& démtuarin me fjalét “ty robt ***”, madje shton se kur ja ka
dérguar videon né viber ja ka kthyer me fjalét “hahahaha” si dhe edhe njéheré deklaron se nuk
&shté e vérteté se kur e ka thirrur 1 démtuari té ia keté théné fjalét “ku té shoh kam me té vra™.
Shton se né asnjé moment nuk e ka kanosur te démtuarin I..A, pikérisht ky ka gené ai gé e ka

shantazhuar me njé video té tij se do té ia publikojé.

Provat e paragitura né shayrtim qgjygésor

Pasi gé i akuzuari, nuk e ka pranuar fajésiné pér veprén penale me té cilén e ka ngarkuar aktakuza,

gjykata ka béré paragitjen provave dhe pas vlerésimit té tyre njé nga njé dhe duke i ndérlidhur

reciprokisht njérén me tjetrén, né kuptim té dispozités sé nenit 360 paragrafi 1 dhe 2, té KPPK-

sé, vértetoi gjendjen faktike té pérshkruar hollésisht né dispozitivin e kétij Aktgjykimi.

Gjykata gjendjen e Kkétillé faktike e ka vértetuar pérmes provave té prezantuara né shqyrtimin
gjyqésor dhe até nga:

e Déshmia e té démtuarit — déshmitarit I..A
Nga provat materiale:

e Fotografi té bisedave elektronike pérmes rrjetit social “Viber” ndérmjet B.B dhe té

démtuarit-déshmitarit.

Vlerésimi i provave té prezantuara né shqyrtim gjygésor

Né shqyrtimin gjyqgésor né kété céshtje penale, gjykata konform nenit 7 dhe 360, té KPPK-sé,
saktésisht dhe né ményré té ploté vértetoi faktet gé jané té réndésishme pér marrjen e vendimit
té ligjshém, me vémendje dhe pérkushtim maksimal, profesional dhe me pérkujdesje té njéjté
vértetoi faktet kundér té akuzuarit, si dhe ato né favor té tij, duke i mundésuar té akuzuarit
shfrytézimin e té gjitha fakteve dhe provave gé jané né favor té& mbrojtjes dhe me ndérgjegje
vlerésoi ¢do prové njé nga njé dhe né lidhje me provat tjera dhe né bazé té vlerésimit té tillé, ka

nxjerr pérfundimin lidhur me faktet konkrete té vértetuara.

Vlerésimi i déshmisé sé déshmitarit dhe provave materiale té paragitura né shqyrtimin

gjygésor

Fillimisht para se té vlerésohet déshmia e déshmitarit-té démtuarit dhe provat tjera materiale
éshté e nevojshme gé té qgartésohet se gjaté shqyrtimit gjygésor jané vértetuar né ményré té

pakontestueshme faktet né vijim:
-Se i démtuari I..A ka gené i punésuar tek B.B, si punétor fizik, pér ndértime né Malin e Zi.
Se i démtuari dhe i akuzuari kané shkémbyer disa biseda mes tyre, pérmes rrjetit Viber.

Gjyqtarja e vetme gjykuese tutje ka vazhduar me vlerésimin e déshmisé sé déshmitarit-té

démtuarit I..A.

Déshmia e té démtuarit - déshmitarit

Nga déshmia e té démtuarit-déshmitarit I..A e dhéné né shqyrtimin gjygésor mé daté 23.01.2025,
i cili ka deklaruar se i kujtohet gqé ka dhéné deklaraté né Stacion Policor né Ferizaj mé daté
15.02.2024 dhe géndron né térési prané asaj deklarate. Deklaron se mé datén 04.02.2024 ka gené
né shtépi duke ngrené méngjes, dhe né telefon pérmes rrjetit Viber e ka ftuar i akuzuari duke e
pyetur se kush éshté ai person gé po mé shpérndan video népér telefona celular dhe po ashtu ka
filluar duke e sharé me familje — robt dhe aty menjéheré e ka mbyll telefonin dhe pér té mos i
shgetésuar fémijét ka dalur jashté dhe e kam thirré né telefon B... qé té mirrem vesh se pér cka e
fyu né telefon, i njéjti vazhdoi me fjal té njéjta duke i théné “ku té shoh pa té vra nuk kam me
lone, ndash shko né polici ndash ku te duash”, dhe pas késaj normalisht e kam ndjere veten te

frikésuar.

Deri tek kjo mosmarréveshje ka ardhur pér arsye se B.B me ka mbetur borxh né vleré prej 505

euro.

Tutje deklaron se éshté i singerté né deklarimet e tij dhe se nuk éshté e vérteté gé kur e ka
telefonuar né telefon té akuzuarin ta keté fyer me fjalé té ndryshme, me familje dhe grua.
Déshiron gé sot té merr fund kjo ¢éshtje penale, i bashkéngjitet ndjekjes penale dhe do té parages
kérkesé pasurore juridike. Burimi sot e asaj dite me ka mbetur borxh né vleré prej 505 euro dhe
po ashtu éshté né dijeni gé borxhin e mbetur nga ana e Burimit do té mund ta vazhdoj procedurén

civile.

Kétij deklarimi gjyqtarja e vetme gjykuese nuk i fali besimin, pasi gé i nuk ishte i pérgendruar
né deklarimet e tija, nuk jepte hollési apo detaje lidhur me bisedén e béré mes tij dhe té akuzuarit,
apo edhe shkakun e sakté té zhvillimit té késaj bisede, i njéjti téré deklarimin e tij e mbéshtet né
faktin se kéto fjalé i jané théné vetém atij pra té démtuarit dhe até pérmes kontaktit telefonik té
zhvilluar mes tyre, e qé ka qgené pikérisht i démtuari ai i cili e ka kontaktuar né telefon té
akuzuarin. Po ashtu gjykata kétij deklarimi nuk i fali besimin pér faktin se i démtuari ka deklaruar
se deri tek kjo kanosje ka ardhur pér shkak té borxhit gé i kishte i akuzuari té démtuarit, ndérkaq
né pyetjet e béra nga ana e té akuzuarit né drejtim té té démtuarit, i démtuari pranon faktin se ka
gené pikérisht i démtuari ai i cili e ka kontaktuar té akuzuarin dhe ka gené pikérisht i démtuari
ai 1 cili né€ rrjetin “Viber” 1 ka shkruar t€ akuzuarit se “nése deri t€ hénén nuk mi jep paraté, kam

me t’i ba publike foto dhe videot e béra”.

Nga té gjitha provat por edhe téré shqyrtimi gjygésor né asnjé ményré gjykata nuk ka arritur té
vértetoj faktin se i akuzuari té keté kryer veprén penale me té cilén e ngarkon aktakuza apo

kanosur té démtuarin.

Pérmes provés materiale fotografi té bisedave elektronike pérmes rrjetit social “Viber” ndérmjet
té akuzuarit B.B dhe t& démtuarit-déshmitarit, éshté vértetuar se i akuzuari ka zhvilluar bisedé
me té démtuarin edhe né lidhje me njé obligim monetar mes tyre, e gé né lidhje me kété fakt
gjykata i ka njoftuar palét, pér realizim té kérkesave pasurore-juridike, né kontest juridiko-civil.

Andaj bazuar né déshminé e té démtuarit — déshmitarit, si dhe provén materiale t€ administruar
gjaté shqyrtimit gjygésor, nuk éshté vértetuar né asnjé ményré sé né veprimet e té akuzuarit

pérmbushen elementet e veprés penale me té cilén akuzohet.

Vlerésimi i mbrojtjes sé té akuzuarit

Gjykata vleréson se mbrojtja e té akuzuarit B.B, ishte konsistente dhe karakterizohet me

mbrojtje té logjikshme, té natyrshme, pér mé tepér mbrojtja e tij éshté né harmoni dhe e
mbéshtetur me té gjitha provat tjera té prezantuara, si dhe me déshminé e té démtuarit-
déshmitarit. |1 akuzuari né mbrojtjen e tij nuk e mohon faktin se ka pasur komunikime me té
démtuarin I..A, por mohon faktin se gjaté bisedés me té njéjtin ta keté kércénuar apo kanosur.
Sa i pérket pjesés sé bisedés sé zhvilluar, e ka arsyetuar me faktin se e téré biseda éshté zhvilluar
si shkak i disa fotografive qé i démtuari ja ka pércjellé né rrjetin “Viber” disa fotografi té tij dhe
té veturave té tij, duke i théné se “kam me ti bo publike té€ hénén nése nuk mi jep paraté dhe do
t€ ia postoj né€ fagen e firmés dhe né internet”, e qé i akuzuari ia ka kthyer vetém me fjalét
“hahahah”. Pér gjykatén kjo deklaraté ka gjetur mbéshtetje edhe né provat materiale si¢ jané
fotografité e bisedave elektronike pérmes rrjetit social “Viber” ndérmjet té akuzuarit dhe té
démtuarit-déshmitarit, ku jané té evidentuar bisedat ashtu si¢ né detaje e ka sqaruar edhe i
akuzuari, ku né njé moment i njéjti i ka théné “ka me ti bo publike t& hénén nése s’mi jep

paraté....” dhe i akuzuari té i ja keté kthyer vetém me fjalét “hahahah”.

Nga té gjitha kéto qé u thané mé larté e duke marré parasysh posacérisht faktin se Gjykata me
rastin e vendosjes éshté e obliguar gé té provoj té gjitha faktet né ményré té gjithanshme dhe té
pa kontestueshme, né favor dhe disfavor té akuzuarit, e posacgérisht kété duke e ndérlidhur me
nenin 3 té KPPK-sg, parimin e prezumimit té pafajésisé dhe parimin in dubio pro reo, se
médyshjet lidhur me ekzistimin e fakteve té réndésishme pér ¢éshtjen ose pér zbatimin e ndonjé
dispozite té ligjit penal interpretohen né favor té té pandehurit dhe té drejtave té tij sipas kétij
Kodi dhe sipas Kushtetutés sé Republikés sé Kosovés, kurse né ndérlidhje té késaj po ashtu duke
pasur parasysh faktin se t&€ gjitha argumentet q€ jané “in peius" ndaj té akuzuarit duhet té
vértetohen me siguri té ploté pérkatésisht pértej dyshimit té arsyeshém (beyond reasonable

doubt) dhe nése nuk arrihet njé dicka e tillé duhet konsiderohen se nuk ekzistojné kurse pér

argumentet gé jané “in favorem” ndaj té akuzuarit merren se ekzistojné edhe atéheré kur jané

vértetuar me probabilitet.

Pér mé tepér éshté e pa diskutueshme se mbi kénd bie barra e provés pér fajésiné e té akuzuarit
dhe c¢do veprim tjetér i Gjykatés do té kuptohej si e kundért dhe né kété ményré lévizje e barrés
sé provés nga organi i akuzés né té akuzuarit, e cila éshté né kundérshtim esencial té njérit prej
parimeve fondamentale té procedurés penale e pércaktuar me nenin 7 t¢ KPPK-sé dhe e

garantuar edhe me nenin 6.2 t¢ KEDLNLJ.

Baza ligjore

Sipas nenit 181 paragrafi 2 t¢ KPRK-sé, pér t’u kryer kjo vepér penale parashihet:

Paragrafi 2. Kushdo qgé seriozisht i kanoset personit tjetér me fjalé, vepra apo gjeste se do ta
privojé nga jeta ose se do t’i shkaktojé 1€éndim t€ réndé trupor, se do ta rrémbej€ ose privojé nga
liria ndonjé person tjetér ose se do ta démtojé me armé zjarri, me shpérthim ose me mjete té tjera

té rrezikshme, dénohet me gjobé ose me burgim deri né njé (1) vit.

Nga kjo dispozité ligjore, forma themelore e késaj vepre penale ekziston kur kryesi i veprés
penale (né rastin konkret kryesi), e kanos t& démtuarin se do ti shkaktoj 1éndim trupor, se do ta

rrémbeje ose privojé nga liria ose do ta démtoj me armé zjarri.

Sipas vlerésimit té gjykatés, né rastin konkret elementet e kérkuara sipas dispozités ligjore té
nenit 181 paragrafi 2 t&¢ KPRK-sé&, bazuar né deklarimet e té akuzuarit, deklarimet e té€ démtuarit
— déshmitarit si dhe fotografive, nuk jané pérmbushur dhe até pér faktin se me asnjé proveé té
vetme nuk éshté arritur té vértetohet se i akuzuari e ka kanosur té démtuarin I..A me fjalét “ku té
shoh pa té vra nuk kam me lone, ndash shko né polici ndash ku te duash”, e qé né kété rast nuk

éshté pérmbushur forma themelore e késaj vepre penale.

Kérkesa pasurore-juridike dhe shpenzimet e procedurés

Né kuptim té nenit 462 paragrafi 3 té KPPK-sé, i démtuari I..A pér realizimin e kérkesés pasurore

— juridike udhézohen né kontest civil.

Konform nenit 453 par.1 té KPPK-sg, shpenzimet e procedurés penale bien né barré té mjeteve

té késaj gjykate.

Né bazé té sé theksuarés mé larté u vendos si né dispozitiv té kétij Aktgjykimi.

GJYKATA THEMELORE NE FERIZAJ
DEPARTAMENTI | PERGJITHSHEM,
DIVIZIONI PENAL

2024:074857, daté 12.02.2025

Zyrtare ligjore Gjyqtarja e vetme gjykuese

Egzona Livoreka Fitore Krivanjeva-Daci

KESHILLA JURIDIKE: Kundér kétij Aktgjykimi mund té ushtrohet ankesé né afat prej 30

(tridhjeté) ditéve, pas pranimit té kopjes me shkrim té kétij Aktgjykimi, Gjykatés sé Apelit né

Prishtiné. Ankesa i dorézohet Gjykatés Themelore né Ferizaj.

